भारत सरकार
योजना मंत्रालय

राज्‍य सभा
अतारांकित प्रश्‍न संख्‍या 723
दिनांक 16 अगस्‍त, 2012 को उत्‍तर देने के लिए
पी.पी.पी. मॉडल पर निर्भरता
   723.   डा. टी. एन. सीमा :


क्‍या प्रधान मंत्री यह बताने की कृपा करेंगे कि : 

(क)   क्‍या भारत के अवसंरचना विकास हेतु योजना आयोग के सार्वजनिक निजी भागीदारी (पी.पी.पी.) मॉडल पर आश्रित रहना पूर्णत: व्‍यावहारिक है;
(ख)   पी.पी.पी. मॉडल में सार्वजनिक और निजी निगमों के बीच संबंधों के स्‍थायित्‍व को किस तरह से तर्कसंगत ठहराया जाएगा;

(ग)
क्‍या प्रयोजन के प्रति ईमानदारी न रखने वाली पी.पी.पी. अवसंरचनात्‍मक परियोजनाओं का उद्देश्‍य सार्वजनिक व्‍यय से निजी लाभ कमाना होता है; और

(घ)
क्‍या यह सच है कि सार्वजनिक निजी क्षेत्र की भागीदारी वाली महानगरीय परियोजनाएं समस्‍त विश्‍व में सफल नहीं रही हैं?
उत्‍तर
राज्‍य मंत्री योजना, विज्ञान और प्रौद्योगिकी तथा पृथ्‍वी विज्ञान मंत्रालय
(डॉ. अश्‍वनी कुमार)
(क) और (ख) :
सार्वजनिक निजी भागीदारी (पीपीपी) मॉडल भारत में अवसंरचना क्षेत्रक में निजी निवेश में बहुत सफल रहा है। ग्‍यारहवीं पंचवर्षीय योजना में निजी निवेश दसवीं पंचवर्षीय योजना के 22 प्रतिशत के मुकाबले कुल निवेश का 37 प्रतिशत प्रत्‍याशित है। सार्वजनिक परियोजनाओं में निजी पूंजी की वृद्धि का परिणाम अवसंरचना घाटे में कमी के रूप में हुआ है। पीपीपी मोड में सार्वजनिक और निजी क्षेत्रक के बीच संबंध को दीर्घकालिक रियायत करार द्वारा नियंत्रित किया जाता है जो स्‍पष्‍ट रूप से दोनों सार्वजनिक और निजी क्षेत्रक के अधिकारों और बाध्‍यताओं की व्याख्या करता है। 
(ग) :
जी, नहीं। पीपीपी मॉडलों को इस तरह से विकसित किया गया है जिससे कि निजी क्षेत्रक जोखिम के प्रबंध योग्य स्‍तरों पर उचित प्रतिफल प्राप्‍त करने में समर्थ हो सके, प्रयोक्‍ता को वहनीय लागत पर पर्याप्‍त सेवा गुणवत्‍ता और सरकार को सरकारी धन का मूल्‍य प्राप्‍त करने की सुविधा का आश्‍वासन मिल सके। परियोजनाएं न्‍यूनतम लागत प्राप्‍त करने के लिए पारदर्शी प्रतिस्‍पर्धात्‍मक प्रक्रिया के माध्‍यम से प्रदान की जाती है। 
(घ) :
विश्‍व में महानगरीय परियोजनाओं के विकास में पीपीपी मॉडल का प्रयोग बहुत सीमित पैमाने पर किया गया है। इसके परिणाम स्‍वरूप उनके असफल होने का प्रमाण नहीं है। तथापि, उदाहरण के लिए भारत में एक परियोजना हैदराबाद में और मुंबई में दो परियोजनाएं पीपीपी मोड पर प्रदान की गई हैं और अभी उनकी सफलता का निर्णय लेना जल्‍दबाजी है।
